
LITERATURA. Anjel Lertxundi, Inigo Aranbarri, Piarres Xarriton eta Xabier Kintana dira artikuluen egileen artean 

50eko hamarkadako euskal 
literatura aztergai IEgan'-en 
Miramar jauregian 
gaiari buruz 
egindako hitzaldiak 
bildu ditu 2001 eko 
3 eta 4. zenbakietan 

Erredakzioa I DONOSTIA 

Euskal kulturak eta literaturak 
50eko hamarkadan zuen egoe
raren eta izandako arazoen in
guruan interesatua dagoenari 
ezinbesteko zaio Egan aldizka
riaren 2001eko 3 eta 4. zenba
kiak eskuratzea, gai horretaz 
iaz Donostiako Miramar jaure
gian egindako jardunaldietako 
hitzaldiekin osatua baita aldiz
kariaren atal nagusia, Azterketa 
literarioak izenekoa. 

SALBATORE MITXELENA NEMESIO ETXANIZ 

Gillermo Etxeberriaren sa
rreraren ondoren, Pako Sudu
peren lana da aurrenekoa. Ipar
hegoko idazleen arteko harrema
nak ditu aztergai azkoitiar 
ikerlariak; honako harreman 
hauek aztertu ditu bereziki: 
Arrese Beitia eta Duvoisinen ar
tekoa; Azkue eta Broussainen 
artekoa; Kirikino eta Saint-Pie
rreren artekoa; eta Larzabal eta 
Monzonen artekoa. 

Anjel Lertxundik Salbatore 
Mitxelenari buruz idatzi du 
Egan berrian. Aberriak min, oler
kiak oinaze du izenburu oriotar 
idazlearen lanak. Salbatore Mi
txelenak hizkuntzari «etekinak, 
txirbilak, ezpala ateratzeko or
duan» zuen gaitasuna laudatu 
du lan horretan Lertxundik, 
hura «asmatzaile eta sortzaile 

Mitxelenak hizkuntzari 
«etekinak, txirbilak, 
ez pala ateratzeko» zuen 
gaitasuna laudatu du 
Anjel Lertxundik 

aparta» izan zela aitortzearekin 
batera. 

Jon Mirande Txomin Peillen 
adiskide minaren arabera 
Txomin Peilllenek Jon Mirande 
1950-1960 urteetako hamarka
dan idatzi du, eta hainbat arlo
tatik aztertu du adiskide min 
izan zuen idazleak garai hartan 
bizi izandakoa. Datu interesga
rri asko eskaintzen dituen lan 
luze eta sakona da Peillenena. 

Inigo Aranbarriren artiku
luak Nemesio Etxaniz: idazlea gi
zon egin zenekoa du izenburu. 

«Etxaniz gizonak Etxaniz 
idazlea hil du neurri 
handi batean», dio liiigo 
Aranbarrik 'Egan'-en 
zenbaki berriko lanean 

«Etxaniz gizonak Etxaniz idaz
lea hil du neurri handi batean», 
Aranbarriren ustez; «ideologiak 
hondatutako idazlea» da Etxa
niz Aranbarriren begi an. «Baina 
seguru gaude Etxaniz gizonik 
gabe nekez ezagutuko genukee
la Etxaniz idazlearen ausardia, 
literaturaren arrisku ederra, 
kontradizioaren aldarrikapen 
gizatiar hau», dio Aranbarrik ar
tikuluaren amaieran. 

Piarres Xarritonek Piarres 
Lafitteren ekarpena izan du az
tergai, eta horretarako Lafitte
ren hainbat arlo bereizi ditu: 
gramatikalaria, hiztegilaria, lite
raturzalea, kazetaria, politikaria 
eta apaiz euskalduna. 

Javier Rojok Yon Etxaide az
tertu du , Piarres Aintziartek 
Etienne Salaberri, Julen Urki
zak Santi Onaindia, Xabier Kin
tanak eta Juan San Martinek 
Justo Maria Mokoroa artikulu 
banatan, eta Luis Mari Mujikak 
Jose Inazio Goikoetxea Gaztelu. 

Haur eta gazte literaturari es
kainitako atalean, Inaki Zubel
diak Felipe Juaristiri egindako 
elkarrizketa bat dakar Egan-ek. 
Adabakiak atalean, berriz, lite
raturaren inguruko hainbat al
biste bildu dituzte Gillermo 
Etxeberriak, Nekane Goikoe
txeak eta Juan San Martinek. 

Azkenik, Kritikak eta erresei
nak atalean, hainbat libururi bu
ruz idatzi dute Luis Mari Muji
kak, Juan San Martinek eta Pe
llo Otxotekok. 

Laida Martinez-en IIGaua' 
magusitu da aurten Tene 
Mujika ipuin lehiaketan 
Erredakzioa I DONOSTIA 

Laida Martinez bilbotar idaz
lea nagusitu da Tene Mujika 
ipuin lehiaketaren aurtengo 
ekitaldian, Gaua lanarekin. 
Ipuin irabazleak «errealitate 
gordin bat erakusten du, au
sardiaz, zehaztasunez eta 
distantzia literario egokiz», 
epaimahaikideek aditzera 
eman dutenez. Atzo jaso 
zuen 175.000 pezetako sari 
nagusia Laida Martinezek, 
Debako udaletxean eginda
ko sari banaketan. 

Bigarren saria Alberto La
dron iruindarrak jaso zuen, 
Betiereko itzulera lanarenga
tik. Ipuin fantastikoa da La
dronena, eta egileak tentsio
ari modu egokian eusten as
matu du. Hirugarren saria 
Mikel Zubeldia pasaitarrak 
eskuratu du Zokaloak margo
tzeko eskailerak lanari esker. 
«Geografia oso pertsonal bat 
eta pertsonaia bitxiak» sor
tzeko gaitasuna erakutsi du 
bere lanean Zubeldiak. 

Debar batek idatzitako 
ipuin onena Nagore Dorron
sororen Otordu goxoaren os
teko bihotzerrea izan da, eta 
bi akzesit banatu ziren atzo 
18 urtetik beherako idazle 
onenentzat: Goiatz Labandi
bar-ekjaso zuen bata, Kateak 
lanari esker irabazia; eta Be
gona Merinok bestea, Aitor
pen hitzak lanaren ordain. 

Errenteria Hiria eta Irun Hiria 
sarien azken irabazleak 
Ez da hau Laida Martinezen 
izena ipuin lehiaketa batean 
nabarmentzen den lehen al
dia. Iaz lehiaketa bereko hi
rugarren saria jaso zuen, eta 
oraindik orain Errenteria Hi
ria sariketa irabazi du Gerra
koak lanarekin. 

Alberto Ladronek, berriz, 
Irun Hiria nobela sariketa 
irabazi berri du, Itzalaren bai
tan lanarekin. 

Lehiaketako epaimahaia 
Iban Zalduak, Miel Aljel 
Elustondok eta Juan Luis 
Zabalak osatu dute. 

IIBart' literatur aldizkaria 
sortu du Banda Bat-ek 

Banda Bat kultur elkarteak 
Bart literatur aldizkariaren 
lehen zenbakia jarri du pla
zan. Elebiduna da Bart, eus
karaz eta gaztelaniaz osatua. 
Luis Frias, Imanol Lizarralde 
eta Karmelo C. Iribarren dira 
aldizkari berriaren bultza
tzaile nagusiak. Lehen zen
bakian, Juan Velazquezen 
ipuin batekin eta Edward 
Hopperren hainbat ilustra
ziorekin batera, Luis Frias 
eta Imanol Lizarralderen ar
tikulu bana argitaratu dute. 

Gaur jakingo da 
nortzuek irabazi 
dituzten Josep Pla, 
ApeUes Mestres 
eta Nadal sariak 

Agentziak I BARTZELONA 

Katalanezko prosako Josep 
Pla sariketara 31 obra aur
keztu dira aurtengo ekital
dian, eta haur eta gazte lite
raturako Apel.les Mestres 
sariketa, berriz, 61 lanen ar
tean erabakiko da. 

Hala ere, poesia da aldiz
kariaren lehen zenbakiko ge
nero nagusia. Idazle hauen 
poemak bildu ditu Bart-ek: 
Orixe, Gabriel Aresti, Xabier 
Lete, Manu Erzilla, Eduardo 
Gil Bera, Patziku Perurena, 
Migel Angel Unanua, Paddy 
Rekalde, Harkaitz Cano, Jon 
Arano, Joaquin Gurrutxaga, 
Gabriel Celaya, Blas de Ote
ro, Jorge Gonzalez Arangu
ren, Jon Juaristi, Karmelo C. 
Iribarren, Michel Gaztanbi
de , Jose Fernandez de la 
Sota, Javier Alzibar eta yo
landa Extremera. 

Sarien irabazleen berri, 
ohi bezala, gaur gauean jaki
naraziko da, Bartzelonan, 
gaztelaniazko nobela arloko 
Nadal sariaren irabazlearen 
berri emango den ekitaldi 
berean. Nadal sariketara 372 
eleberri aurkeztu dira aur
ten, eta horietatik 11 Bizkai
tik igorriak dira. 

Iazko ekitaldian Jordi Ua
vinak irabazi zuen Josep Pla 
saria, Jorge Zentner-ek 
Apel.les Mestres saria eta 
Fernando Marias bilbotarrak 
Nadal saria. 


